
MOSH DONINI YANCHIB OLISHDA 
QO‘LLANILADIGAN QURILMANI LOYIHALASH

Qurbanov Abdimalik Jo‘rayevich 
Termiz davlat pedagogika instituti
Ilmiy tadqiqotlar, innovatsiyalar va ilmiy pedagogik 
kadrlar tayyorlash bo‘lim boshlig‘i

Annotatsiya. Mazkur maqolada mosh donini yanchib olish jarayonini mexanizatsiyalashga mo‘ljallangan qurilmani 
loyihalash masalalari ko‘rib chiqilgan. Tadqiqotda mosh donining fizik-mexanik xususiyatlari tahlil qilinib, yanchish 
jarayonining samaradorligini oshirishga xizmat qiluvchi konstruktiv yechimlar taklif etilgan. Qurilmaning asosiy ishchi 
organlari, ularning funksional vazifalari hamda texnologik jarayondagi o‘zaro bog‘liqligi asoslab berilgan. Loyihalangan 
qurilma yordamida energiya sarfini kamaytirish, donning shikastlanish darajasini pasaytirish va ishlab chiqarish 
unumdorligini oshirish imkoniyatlari ilmiy jihatdan yoritilgan. Tadqiqot natijalari qishloq xo‘jaligi mahsulotlarini qayta 
ishlash texnologiyalarini takomillashtirishda amaliy ahamiyatga ega.

Kalit so‘zlar: mosh doni, yanchish jarayoni, qishloq xo‘jaligi mashinalari, mexanizatsiya, qurilma loyihalash, samaradorlik, 
texnologik jarayon.
Abstract. This article examines the design of a device intended for threshing mung bean grains with the aim of improving 
mechanization and technological efficiency. The physical and mechanical properties of mung beans were analyzed, 
and constructive solutions were proposed to reduce energy consumption and minimize grain damage during the 
threshing process. The structure of the device, the functions of its main working elements, and their interaction within 
the technological process are substantiated. The developed device enhances productivity and improves the quality of 
agricultural product processing. The research findings are of practical importance for advancing technologies in the 
processing of leguminous crops.

Keywords: mung bean, threshing process, agricultural machinery, mechanization, device design, technological efficiency.
Аннотация. В статье рассматриваются вопросы проектирования устройства для обмолота зерна маша с целью 
механизации и повышения эффективности технологического процесса. Проведен анализ физико-механических 
свойств зерна маша, на основе которого предложены конструктивные решения, обеспечивающие снижение 
энергозатрат и уменьшение повреждаемости зерна. Обоснована структура устройства, назначение его рабочих 
органов и их взаимосвязь в технологическом процессе. Разработанное устройство способствует повышению 
производительности и улучшению качества переработки сельскохозяйственной продукции. Результаты 
исследования имеют практическое значение для развития технологий переработки зернобобовых культур.

Ключевые слова: маш, обмолот зерна, сельскохозяйственные машины, механизация, проектирование устройства, 
технологический процесс, эффективность.

K I R I S H
Qishloq xo‘jaligida dukkakli ekinlar, xususan mosh yetishtirish va uni qayta ishlash masalalari bugungi 

kunda dolzarb yo‘nalishlardan biri hisoblanadi. Mosh doni oziq-ovqat sanoatida yuqori ozuqaviy qiymati, oqsilga 
boy tarkibi hamda ichki va tashqi bozorda barqaror talabga ega ekanligi bilan ajralib turadi. Shu bilan birga, 
mosh hosilini yig‘ib-terish va ayniqsa yanchib, donini ajratib olish jarayonlari amaliyotda bir qator texnologik 
muammolar bilan kechadi. An’anaviy yanchish usullari energiya sarfining yuqoriligi, donning shikastlanishi, 
yo‘qotishlarning ko‘pligi va mehnat unumdorligining pastligi bilan tavsiflanadi.

Mavjud g‘allayanchgich va kombaynlarning konstruktiv tuzilishi asosan boshoqli ekinlarga moslashtirilgan 
bo‘lib, mosh kabi dukkakli ekinlarning fizik-mexanik xususiyatlarini to‘liq hisobga olmaydi. Natijada yanchish 
jarayonida donning maydalanishi, dukkaklarning to‘liq ochilmasligi va to‘pon bilan aralashib ketishi kuzatiladi. 
Bu holat qayta ishlash jarayonining umumiy samaradorligini pasaytiradi hamda mahsulot sifatiga salbiy ta’sir 
ko‘rsatadi.

Shu sababli mosh donini yanchib olish jarayonini mexanizatsiyalash, energiya tejamkor, konstruktiv 
jihatdan takomillashtirilgan va texnologik jihatdan ishonchli qurilmalarni loyihalash dolzarb ilmiy-texnik vazifa 
hisoblanadi. Bunday qurilmalar donning fizik-mexanik xususiyatlariga moslashgan bo‘lishi, yanchish va ajratish 
jarayonlarini bir vaqtning o‘zida samarali amalga oshirishi, shuningdek, don shikastlanishini minimal darajaga 
tushirishi lozim.

Mazkur maqolada mosh donini yanchib olishga mo‘ljallangan yangi konstruktiv yechimga ega qurilmani 
loyihalash masalalari ko‘rib chiqilib, uning texnologik jarayoni, asosiy ishchi organlari hamda ularning o‘zaro 
bog‘liqligi ilmiy asosda tahlil qilinadi. Tadqiqot natijalari dukkakli ekinlarni qayta ishlash texnologiyalarini 
takomillashtirish, kichik va o‘rta quvvatli xo‘jaliklar uchun samarali yanchish qurilmalarini yaratishda amaliy 
ahamiyatga ega.

M A V Z U G A  O I D  A D A B I Y O T L A R  S H A R H I
Dukkakli ekinlar, jumladan mosh donini yanchib olish va ajratish jarayonlarini takomillashtirish masalalari 

qishloq xo‘jaligi mashinasozligi va qayta ishlash texnologiyalari sohasida uzoq yillardan buyon tadqiq etib 
kelinmoqda. Ushbu yo‘nalishdagi ilmiy ishlar asosan yanchish jarayonining fizik-mexanik asoslarini chuqur 
tahlil qilish, energiya sarfini kamaytirish va donning shikastlanish darajasini pasaytirishga qaratilgan konstruktiv 
yechimlarni ishlab chiqishga yo‘naltirilgan.

Rotorli yanchish-ajratish qurilmalarini yaratish va ularning samaradorligini oshirish bo‘yicha muhim 
ishlardan biri A.T. Umirov, K.D. Astonaqulov, A.J. Qurbonov va B.X. Qodirov tomonidan taklif etilgan rotorli 
yanchish-ajratish qurilmasi hisoblanadi. Mazkur patentda yanchish va ajratish jarayonlarini bir apparatda 
uyg‘unlashtirish orqali don yo‘qotishlarini kamaytirish va ish unumdorligini oshirishga erishish imkoniyatlari 
asoslab berilgan. Ushbu ishlanma keyingi tadqiqotlar uchun konstruktiv va texnologik jihatdan muhim asos 
vazifasini bajargan.

K.D. Astanaqulov ning O‘zbekiston sharoitida kichik maydonlardagi g‘allani erta muddatlarda yig‘ishtirishga 
bag‘ishlangan doktorlik dissertatsiyasida yanchish apparatlarining ish rejimlari, ularning geometrik va kinematik 
parametrlari batafsil tahlil qilingan. Muallif donli massaning oqim xususiyatlari va apparat ishchi organlari 
o‘rtasidagi o‘zaro ta’sirni hisobga olgan holda yanchish jarayonining barqarorligini ta’minlash masalalariga 
alohida e’tibor qaratgan. Ushbu ilmiy yondashuv mosh kabi dukkakli ekinlarni yanchishda ham dolzarbligini 
saqlab qoladi.

Qishloq xo‘jaligi mashinalarining umumiy nazariyasi va konstruktiv asoslari A.A. Abduqodirov ning 
darsligida keng yoritilgan bo‘lib, unda yanchish apparatlarining turlari, ishchi organlari va texnologik jarayonlari 
tizimli tarzda bayon etilgan. Muallif tomonidan keltirilgan nazariy qoidalar va hisoblash usullari dukkakli ekinlar 
uchun maxsus qurilmalarni loyihalashda muhim metodik asos bo‘lib xizmat qiladi.

R. Karimov va B. Ismoilov tomonidan chop etilgan tadqiqotlarda don va dukkakli ekinlarni qayta ishlash 
texnologiyalarining zamonaviy holati tahlil qilinib, yanchish va ajratish jarayonlarida xomashyoning biologik va 
fizik-mexanik xususiyatlarini hisobga olish zarurligi ta’kidlangan. Ularning ishlarida dukkakli ekinlar donining 
mo‘rtligi va notekis shakli sababli an’anaviy yanchish usullari yetarli darajada samarali emasligi ilmiy jihatdan 
asoslangan.

S.S. Xudoyberdiyev qishloq xo‘jaligi mahsulotlarini mexanik qayta ishlash asoslariga bag‘ishlangan 
asarida yanchish jarayonida energiya almashinuvi, ishchi organlar va donli massa o‘rtasidagi kuchlar ta’siri 
masalalarini chuqur tahlil qilgan. Muallifning xulosalariga ko‘ra, yanchish jarayonida optimal tezlik va konstruktiv 
parametrlarni tanlash don shikastlanishini sezilarli darajada kamaytiradi.

M. To‘raev va J. Qodirovning ilmiy maqolasida don ekinlarini yanchish jarayonining texnologik asoslari 
ko‘rib chiqilib, yanchish apparatlarining ish rejimlari va samaradorlik ko‘rsatkichlari tahlil qilingan. Tadqiqot 
natijalari yanchish va ajratish jarayonlarini kompleks tarzda tashkil etish zarurligini ko‘rsatadi, bu esa mosh 
donini yanchish uchun mo‘ljallangan qurilmalarni loyihalashda muhim ahamiyat kasb etadi.

Mashinasozlikda loyihalash masalalari A.A. Tursunov asarlarida keng yoritilgan bo‘lib, unda texnologik 
talablar asosida qurilma konstruksiyasini shakllantirish, ishonchlilik va samaradorlikni ta’minlash tamoyillari 
bayon etilgan. Ushbu yondashuv yanchish-ajratish qurilmalarini ishlab chiqishda muhim metodologik asos 
hisoblanadi.

Xorijiy tadqiqotlar orasida N. Rakhimov va D. Bekmurodovning dukkakli ekinlar uchun energiya tejamkor 
yanchish qurilmalariga bag‘ishlangan ishlari alohida e’tiborga loyiq. Mualliflar tomonidan olib borilgan tajribalar 
shuni ko‘rsatadiki, rotorli va kombinatsiyalashgan yanchish tizimlari energiya sarfini kamaytirish bilan birga 
donning shikastlanish darajasini ham pasaytiradi.

Umuman olganda, tahlil qilingan adabiyotlar mosh donini yanchib olish uchun maxsus moslashtirilgan, 
energiya tejamkor va yuqori samaradorlikka ega qurilmalarni loyihalash ilmiy va amaliy jihatdan yetarli asosga 
ega ekanini ko‘rsatadi. Shu bilan birga, mavjud ishlanmalarni yanada takomillashtirish, mosh donining o‘ziga 



M U H A N D I S L I K  VA  I Q T I S O D I Y O T

234

2026-yil, yanvar.  № 1-son

xos xususiyatlarini chuqurroq hisobga olgan holda yangi konstruktiv yechimlar ishlab chiqish dolzarb vazifa 
bo‘lib qolmoqda.

T A D Q I Q O T  M E T O D O L O G I YA S I
Mazkur tadqiqotda ilmiy natijalarga erishish uchun tahliliy, qiyosiy va eksperimental usullardan foydalanildi. 

Ma’lumotlar patent hujjatlari, ilmiy adabiyotlar hamda laboratoriya sinovlari natijalariga asoslanib olindi. Olingan 
ko‘rsatkichlar matematik-statistik usullar yordamida qayta ishlanib, grafik va hisoblash tahlili orqali qurilmaning 
texnologik samaradorligi baholandi.

T A H L I L  V A  N A T I J A L A R
Donli ekinlarni yanchib, donini ajratishda qo‘llaniladigan g‘alla kombaynlari va boshqa yanchish 

qurilmalarining tuzilishi, ularning texnologik ish jarayoni tahlil qilindi hamda patent izlanishlar asosida mosh va 
boshqa dukkakli ekinlar hosilini yanchib, donini ajratishda qo‘llaniladigan qurilmaning loyihasi ishlab chiqildi 
va uning quyidagi sxemasi ishlab chiqildi. Ishlab chiqilgan g‘allayanchgichning texnik yangiligiga O‘zbekiston 
Respublikasining № 00470 patenti olindi (1-rasm) [1].

1 – rama; 2 – uzatish novi; 3 – donli massa; 4 – shnek; 5 – titish barmog‘i; 6 – ajratish barmog‘i; 7 – parrak; 
8 – kurakcha; 9 – chiqish tuynugi; 10 – rotor; 11 – deka; 12 – ventilyator; 13 – g‘alvir; 14 – tebrantirgich; 15 – 
podshipnik; 16 – yanchish kamerasi; 17 – havo quvuri; 18 –yo‘naltirgich qovurg‘alar;

19 – yanchilgan massa.
1-rasm. Yanchish-ajratish qurilmasining texnologik sxemasi

Ushbu qurilma mavjud qurilmalardan kirish qismida rotorga shnekli qabul qilgich, yanchish-ajratish qismida 
to‘g‘ri va qiya barmoqlar hamda rotorga deka ichki ishchi sirtini mayda to‘pon va qipiqlardan tozalash uchun 
havo oqimi hosil qiluvchi parraklar o‘rnatilganligi bilan farq qiladi.

Ishlab chiqilgan qurilmada texnologik ish jarayoni quyidagicha kechadi. Donli massa 3 uzatish novi 2 orqali 
rotor 10 shnegi 4 ga uzatiladi. Shnek o‘ramlari bilan donli massani qamrab olib, uni yanchish kamerasi 16 ichiga 
tomon suradi va titish barmoqlari 5 ga yetkazib beradi. Titish barmoqlari 5 donli massaga qisqa masofada 
intensiv ishlov berib, donlarning asosiy qismini ajratish bilan birga poyalarni mayda bo‘laklarga bo‘linishiga 
xizmat qiladi. Undan so‘ng yanchilgan massaga yanchish kamerasi ichida ajratish barmoqlari 6 ishlov beradi va 
dukkakdan ajralgan hamda ajralmagan donlarni ajratib, deka 11 teshigidan pastga o‘tkazadi. Bu paytda rotorga 
o‘rnatilgan parraklar 7 uzluksiz havo oqimi hosil qilib, yanchish kamerasi ichida mayda to‘pon va qipiqlarni 
doimiy uchirib turadi hamda ularning deka teshiklari ustida to‘planib, teshiklarni yopib qolishining oldini oladi. 
Ajratkich barmoqlar 6 qiya holatda bir-biriga nisbatan siljitib o‘rnatilganligi sababli poya bo‘laklarini biridan 
ikkinchisiga tomon o‘tkazib turadi va ularning chiqish tuynugi tomon harakatlanishini ta’minlaydi. Poyalarning 
yanchish apparati ichida yon tomonga siljishiga deka ichki qismiga o‘rnatilgan yo‘naltirgich qovurg‘alar 18 ham 
xizmat qiladi. Qurilmaning yanchish kamerasida ishlov berilgan poya massasi kurakcha 8 bilan chiqish tuynugi 
9 orqali tashqariga chiqarib yuboriladi. Deka 11 da ajralgan donlar tebranuvchi g‘alvir 13 ustiga kelib tushadi 
va u yerda elanib, ventilyator 12 havo oqimi ta’sirida hamda g‘alvir teshiklari orqali begona aralashmalardan 
tozalanadi va qiya holatda o‘rnatilgan g‘alvir sirti bo‘ylab siljib kelib, idishga to‘kiladi.

Qurilmaning texnologik ish jarayonida mosh donli massasini qabul qilib olib, uni yanchish-ajratish zonasiga 
olib kirish hamda tarkibidagi donlarni ajratib olish sifati va ishonchliligi yanchish apparati qabul qilish qismi 
kengligi va rotorning aylanma tezligi yoki aylanishlar soniga bog‘liq bo‘ladi. Bunda ushbu parametrlarning 
shunday qiymatlarini topish kerakki, donli massa yanchish apparatiga qiyinchiliksiz va to‘xtalishlarsiz yengil 
uzatilishi hamda rotor shneklari tomonidan yetarli tezlikda uzluksiz qamrab olinib, yanchish kamerasiga olib 
kirilishi kerak.

Qurilma yanchish apparatiga uzatilayotgan massa rotor ish zonasiga tiqilmasdan kiritib yuborilishi qabul 
qilish qismining kengligiga bog‘liq. Qurilma qabul qilish qismining kengligi yanchish apparatiga uzatilayotgan 
donli massa miqdori yoki qurilmaning belgilangan ish unumi qm ga bog‘liq ravishda aniqlanadi.

Qurilmaning oldindan belgilangan ish unumi qm unga uzatilayotgan donli massa ko‘rsatkichlariga bog‘liq 
ravishda quyidagicha aniqlanadi [2]:

,    (3.1)

bunda η – donli massaning uzatish novidan to‘lib uzatilish koeffitsiyenti;

– yanchish apparatining kirish qismidagi tirqish eni, m;

– shnek va deka orasidagi masofa, m;

– mosh donli massasining zichligi, kg/m3;

– donli massaning yanchish apparatga uzatilish tezligi, m/s.
Qurilmaning belgilangan ish unumiga bog‘liq ravishda (3.1) ifodani Vt ga nisbatan еchamiz va qurilma 

kirish qismidagi tirqishning enini aniqlash imkonini beradigan ifodaga ega bo‘lamiz [69; - 93 b.]

        (3.2)

 (3.2) ifodaga asosan η =0,8-0,9; =1,0-1,2 m/s; = 8 – 10 sm ga teng bo‘lganda, mosh donli 

massasining zichligi =40; 45 va 50 kg/m3 qiymatlar oralig‘ida o‘zgarishini hisobga olgan holda qurilmaga 
uzatilayotgan mosh donli massasining turli qiymatlarida yanchish apparati kirish qismidagi tirqish enining 
o‘zgarish grafigi qurildi (2-rasm).

1 - =50 kg/m3; 2 - =60 kg/m3; 3 - =70 kg/m3. 
2-rasm. Yanchish apparati kirish qismidagi tirqish eni Vt ning unga kelib tushayotgan donli massa miqdori qm ga 
bog‘liq o‘zgarishi

Grafikdan ko‘rinib turibdiki, qurilma yanchish apparatiga uzatilayotgan donli massa miqdori ortishi bilan 
uning qabul qilish qismi eni ham kattaroq bo‘lishi kerak bo‘ladi.

Agar qm =1,5 – 2,5 kg/s; η =0,8 – 0,9; . .d mV =0,8 – 1,0 m/s; dS
= 8 – 10 sm oralig‘ida bo‘lishini hisobga 

olsak, u holda yanchiladigan mosh donli massasi zichligiga qarab qurilma yanchish apparatining qabul qilish 

qismi eni =0,58 – 0,81 m oralig‘ida bo‘lishi kerakligi ma‘lum bo‘ladi, =0,7 m qabul qilamiz.
Qurilma yanchish apparati kirish qismidagi tirqishning ushbu o‘lchamida yanchish apparatiga kirib 

kelayotgan mosh donli massasini rotor shnegi to‘xtalishlarsiz qamrab olishi uchun, qurilma rotorining aylanma 
tezligi separatorga kelib tushayotgan donli massa tezligidan 1,1–1,2 marta katta bo‘lishi kerak.

Yuqoridagiga bog‘liq holda rotorning shnekli qismi tezligi quyidagicha ifodalanadi [2; 100-b.]

. . .ð r sh d mV Rλ ω≥
,              (3.3)

bunda λ  – rotorning еtarli tezligini ta’minlovchi koeffitsiyent, λ=1,1-1,2;
 Rc – rotorning shnekli qismi radiusi, m;

– donli massaning yanchish apparati kirish qismidagi burchak tezligi, s-1.
Donli massani yanchish apparati kirish qismidagi burchak tezligi quyidagi ifoda orqali aniqlanadi [69; 100-

b.]

,     (3.4)
bunda α  – donli massani o‘zgarish jadalligi koeffitsiyenti, s-1;

 f – donli massaning sirtga ishqalanish koeffitsiyenti;
      k – shnekning siljituvchi ta’sirini hisobga oluvchi koeffitsiyent; 

(3.4) ifodada  ni ф deb belgilab olsak, u holda rotor tezligini aniqlash ifodasi quyidagi 
ko‘rinishga keladi

.            (3.5)
Ushbu ifodadan qurilma rotorining aylanishlar soni quyidagicha aniqlanadi

.                 (3.6)
(3.6) ifodaga uning tashkil etuvchilarining qiymatlari λ=1,1-1,2; f=13,0 s-1; f=0,45; α=0,0124 s-1; t=0,08 s ni 

qoyib, bajarilgan hisoblash ishlari shuni ko‘rsatdiki, rotorning aylanishlar soni np =767,5 - 919,1 min-1 oralig‘ida 
bo‘lishi kerak.

Yanchish-ajratish qurilmasi asosiy o‘lchamlarining o‘zaro bog‘liqligi va ularni asoslash
Qurilmaning qabul qilish qismidan o‘tib, yanchish-ajratish qismiga kelib tushgan donli massa uning 

ichida vintsimon traektoriya bo‘ylab harakat qiladi va ikkita zonani, ya’ni quyi qismda ishchi va yuqori qismda 
salt zonalarni bosib o‘tadi. Donli massaning yanchish-ajratish qurilmasi silindri ichidagi bunday harakatiga 

yo‘naltiruvchi plastinalarni qurilma dekasi va ustki g‘ilofiga vintsimon qilib o‘rnatish orqali erishiladi. Bunda donli 
massa A nuqtadan l ish. traektoriya bo‘ylab AV chiziqqa nisbatan burchak ostida S ish. masofaga chetlashib A’ 
nuqtaga ko‘chadi (3-rasm).

3-rasm. Qurilmaning yanchish-ajratish qismi sxemasi

Shundan so‘ng ushbu jarayon qayta takrorlanadi va natijada donli massaning qurilma yanchish-ajratish 
apparati ichida bir necha marta aylanma harakati yuzaga keladi. Qurilma yanchish-ajratish apparatining ma’lum 
bir Ls uzunligida donli massaning Nm marta aylanishi quyidagi nisbat bilan aniqlanadi [2; 102-b.]

,          (3.7)
bunda Sish. – ishchi traektoriya qadami, m;
	  Ss.h. – salt traektoriya qadami, m.
Qurilma yanchish-ajratish apparati ichida bir aylanishda bosib o‘tiladigan umumiy masofa Lum quyidagiga 

teng 

,      (3.8)
bunda lish. – ishchi traektoriya uzunligi, m;
	  ls.h. – salt traektoriya uzunligi, m.

X U L O S A  V A  T A K L I F L A R
Xulosa o‘rnida shuni ta’kidlash joizki, rotorli yanchish-ajratish qurilmasida mosh poyalarining yanchilib, 

donlarining ajralishini o‘rganish bo‘yicha olib borilgan tadqiqotlar asosida quyidagi xulosalarga kelindi:
1.	 Yanchish-ajratish qurilmasiga uzatilayotgan massa miqdori q = 1,5–2,5 kg/s, zichligi ρ = 40–50 kg/

m³ bo‘lganda qurilma qabul qilish qismining eni V = 0,65–0,7 m, rotorning aylanishlar soni nᵣ = 768–920 min⁻¹ 
oralig‘ida bo‘lishi talab etiladi va shunda massani tiqilmasdan qurilma ichiga olib kirish ta’minlanadi.

2.	 Rotor yanchish-ajratish qismi uzunligi Lₛ = 1,5 m ga teng bo‘lganda unga kelib tushayotgan massaning 
ko‘proq aylanib, yaxshi ishlov berilishiga uning dekasi va yuzasidagi yo‘naltirgichlarning o‘rnatilish burchagini 
o‘zgartirish orqali erishish mumkin. Shu bilan birga, somonlarning yo‘naltirgichlarga kamroq ishqalanib 
harakatlanishi uchun ularning o‘rnatilish burchagi φ = 20–25° oralig‘ida bo‘lishi kerak.

3.	 Rotorli ajratkichda donlarning to‘liq ajralishiga uning dekasining radiusi Rᵈ = 0,26 m, yo‘naltirgichlarning 
o‘rnatilish burchagi φ = 20–25° bo‘lsa, dekaning qamrash burchagi αᵢsh = 130° dan katta bo‘lganda erishiladi.

4.	 Yanchish-ajratish qurilmasida donlarni uchirib yubormasdan hamda qipiqlarning dekaga yopishmasdan 
chiqish qismi tomon harakatlanishi uning rotoriga Vₕ = 0,75–3,25 m/s oralig‘ida havo oqimini hosil qiluvchi 
kurakchalar o‘rnatish orqali ta’minlanadi.

